
Siemens NX avtomatlashtirilgan loyihalash tizimi detallarni 2 va 3 o‘q bo‘ylab 

prizmatik va erkin shakllarini qayta ishlash uchun juda keng imkoniyatlarni ochadi.  

Siemens NX dasturi qisqa vaqt ichida yuqori sifatga ega bo‘lgan detallarni ishlab 

chiqishni hal etishdagi eng qulay dasturiy mahsulot hisoblanadi. Detalni 

loyihalashtirishdan boshlab, uni ishlab chiqarishgacha bo‘lgan jarayonning bitta 

tizimda amalga oshirilishi dasturning yutuqlaridan biridir.  

Siemens NX dasturiy paketining har bir funksiyasi imitatsion modellashtirishdan 

tortib, dasturlashning qo‘shimcha imkoniyatlarigacha ustunlikka ega. 

Sanoatlashtirilgan vositalarning asosiy vazifalaridan biri Siemens NX dasturida 

shakllarning yuzalarini modellashtirish, ularni viziullashtirish, avtomobil dizaynini 

yaratish, avtomatlashtirilgan loyihalash tizimlari, uning texnologiyalari va injenerlik 

analizi vositalarini yaxlit holga keltirishdan iborat.  

Konstruksiyalash. Siemens NXning konstruksiyalash ilovalari tarkibiga detallarni 

loyihalash, yig‘malar (сборка) bilan ishlash, foydalanuvchining  konstruktiv 

elementlarini yaratish, truboo‘tkazgichlarni loyihalashtirish, chizmachilik kabilar 

kiradi. 

Siemens NX o‘zida raqamli dastur bilan boshqarishda dasturlash uchun to‘liq 

vositalar jamlamasini ifoda etadi. Bundan tashqari, yaxlitlangan dasturiy ilovalar 

paketi bitta tizimdan chiqmagan holda detallar ishlab chiqarishni ta’minlaydi. Bu 

ilovalar detallarni modellashtirish, modellashtirilayotgan asboblarning geometriyasini 

tanlash va dasturning texnologiyalari asosida nazorat qiluvchi dasturlarni yaratish 

imkonini beradi.  

Detallarni loyihalash va ishlab chiqarish uchun dasturiy ta’minotning effektivligi 

bilan birgalikda yangi kontrollerlar, stanlar va boshqa qurilmalar sanoat korxonalarini 

maksimal darajada ishlab chiqarishini ta’minlaydi.  

Injenerlik tahlili. Siemens NX Digital Lifecycle Simulation injenerlik tahlili 

paketi Siemens NX dasturining asosiy tahlil tizimi hisoblanadi. Bu paket Siemens NX 

Design ilovasi bilan birlashtirilgan.  

 

1-rasm. Siemens NX dasturida 2D chizma bilan ishlash. 

Siemens NX Nastran loyihalashtirilayotgan mahsulotning kompyuterdagi 

injenerlik tahlilini olib borish uskunasi hisoblanadi. U mahsulot yaratishdagi ko‘plab 

statistik, chiziqli va chiziqli bo‘lmagan dinamik injenerlik tahlili vazifalarini hal etish 

imkoniyatini beradi. Siemens NX Nastran kuchlanish va yemirilish, tebranish, 

chidamlilik, issiqlik uzatish, shovqinlar ustida tahlil o‘tkazishni ta’minlaydi.  

Siemens NX Tooling uskunasida loyihalash-texnologik uskunalarni loyihalash, 

ishlab chiqarishning texnologik tayyorgarlik jarayonida foydalaniladi. Uskunalar 

avtomatik tarzda detallarning modellari bilan bog‘lanadi hamda shtamplar, turli xildagi 

asboblarni tez va aniq loyihalashtirishni ta’minlaydi.  

Siemens NX da ko‘p koordinatali tizimlarda ishlash yuqori aniqlikdagi murakkab 

detallarni qisqa vaqtda o‘rnatish va ishlov berish jarayonlarini amalga oshirishni 

ta’minlaydi va ishlab chiqarish jarayonini tezlashtiradi. Bunday qayta ishlash bilan 

asbobning boshqarilayotgan hududdagi harakatini aniq ta’riflash mumkin. Bu esa 

detallarning ishlov berilishini boshqarishni ta’minlaydi. 

Qoralama (chernovoy) va birlamchi (chistovoy) tez va aniq ishlash berish usuli 

asosan aviakosmik sanoatda foydalaniladigan murakkab shakldagi detallarni 

tayyorlash imkonini beradi.  

Siemens NX dasturidagi avtomatlashtirilgan loyihalashning yangi texnologiyalari 

istalgan avtomatlashtirilgan loyihalash tizimlarida yaratilgan detallarning modellarini 

yuqori tezlikda tahrirlash uchun xizmat qiladi. Dastur qo‘shimcha ilovalarni o‘z ichiga 

 

2-rasm. Siemens NX dasturida 3D modellashtirish va CAM tizim bo‘yicha ishlov 

berish dasturini tuzish. 

oladi. Loyihalash uskunalari moduli va boshqarish dasturlarini yaratish ilovalarini 

bunga misol qilishimiz mumkin. 

